
HIGHLIGHTS:

¢ Pasukan Debat UiTM Mukah Terus Unggul di Pertandingan Debat Piala Rektor

e Program Kerjaya Pertanian dalam Industri Sagu

» UiTM Mukah Rakan Strategik Utama Jom Masuk U (JMU) 2024 Zon Sarawak II, Sibu

 Impact Digital Community Tourism (IDCT) Mini Showcase

e SULAM AGAI09: Ke Arah Memperlengkap Kebolehpasaran Pelajar ATI122 Dengan Aktiviti Khidmat Komuniti

UiTM MURAH RARAN STRATEGIKR UTAMA
JOM MASUR U (JMU) 2024 ZON SARAWARK I, SIBU

Penulis: Arif Azizi bin Che Harun dan Nur Nadia Qausar binti Juhari

Kementerian Pendidikan Tinggi (KPT) melalui
Bahagian Kemasukan Pelajar IPTA, Jabatan
Pendidikan  Tinggi  (BKPA,  JPT)  telah
menganjurkan Program Jom Masuk U 2024 (JMU
2024) Zon Sarawak ll, Sibu pada 18 dan 19 Mei
2024 bertempat di Dewan Naib Canselor Tun
Abdul Taib Mahmud, University of Technology
Sarawak (UTS), Sibu yang diuruskan oleh
Universiti Teknologi MARA Cawangan Sarawak
Kampus Mukah selaku rakan strategik bersama.

Objektif utama penganjuran program ini adalah
untuk mempromosikan serta menyebar luas
peluang Pendidikan tinggi ke Institusi Pendidikan
Tinggi Awam (IPTA) dan Institusi Latihan
Kemahiran ~ Awam  (ILKA).  Program ini
merupakan satu inisiatif BKPA, JPT dengan
kerjasama baik antara universiti-universiti
awam di seluruh Malaysia. Seramai 4685 orang
pelajar lepasan SPM, STPM, pelajar sekolah, ibu
bapa, guru-guru dan orang awam di sekitar
Sibu, Mukah, Bintulu, Sarikei, Betong dan Sri
Aman telah mengunjungi program ini dan
mendapatkan  maklumat yang terperinci
berkenaan dengan program-program yang
ditawarkan oleh lebih 50 universiti awam,
politeknik, kolej komuniti, pusat latihan dan
agensi-agensi berkaitan sepanjang program ini
berlangsung.

DEWAN CANSELOR TUN ABDUL TAIB MAHMUD

18 & 19 Mei 2024 (Sabtu & Ahad)
' 8:30 pagi sehingga 5:30 petang
“"PELBAGAI AKTIVITI
MENARIK

Program ini telah dirasmikan oleh Yang
Berhormat Datuk Dr. Haji Annuar bin Rapa'ee,
Timbalan Menteri Pendidikan (Pendidikan
Tinggi dan Inovasi), Kementerian Pendidikan,
Inovasi dan Pembangunan Bakat Sarawak
mewakili Yang Berhormat Dato Sri Roland
Sagah Wee Inn, Menteri Pendidikan, Inovasi dan
Pembangunan Bakat Sarawak dan disaksikan
oleh YBrs. Encik Mohd Zaffwan bin Ab Ghafar,
Pengarah Bahagian Khidmat Pengurusan,
Jabatan Pendidikan  Tinggi, Kementerian
Pendidikan Tinggi, serta YBrs. Prof. Madya Ts.
ChM. Dr. Mohammad Isa Mohamadin, Timbalan
Rektor Hal Ehwal Akademik dan Antarabangsa,
yang menjalankan  fungsi Rektor UiTM
Cawangan Sarawak.

